Gwasanaeth Nadolig 
O Dawel ddinas Bethlehem
Mae’n bwysig bod y cyfranwyr yn siarad yn eu tafodiaith naturiol. Mae croeso i chi addasu yr eirfa, y brawddegau a’r darnau i wneud y gwasanaeth yn addas i’ch anghenion, dim ond i chi gadw’n ffyddlon i’r brif neges sef hanes y geni gwyrthiol. Mae’r gwasanaeth wedi ei anelu at blant oedran Uwchradd.
Llais 1: 
O dawel ddinas Bethlehem,

  

    o dan dy sêr di-ri',



Ac awel fwyn Jwdea'n dwyn

  

    ei miwsig atat ti:



Daw heno seren newydd, dlos

  

   i wenu uwch dy ben,



A chlywir cân angylion glân

  

   yn llifo drwy y nen.

Llais 2: Dydi Bethlehem ddim yn ddinas dawel heddiw. Byddai'n llawer mwy addas i ganu,
O druan, ddinas Bethlehem

   O dan fygythiad lu,

Llais 3: Mae pobl Bethlehem wedi arfer â bywyd caled. Mae’r Beibl yn dweud fod y Rhufeiniaid wedi goresgyn Bethlehem, wedi ei rheoli’n llym ac wedi codi trethi uchel, amhoblogaidd ar y bobl. Dydi bywyd ddim yn hawdd yno nawr ychwaith – mae yna densiwn yn bodoli rhwng yr Iddewon, y Palesteiniaid Islamaidd a’r criw bach o Gristnogion Arabaidd ac Iddewig sy’n byw yno. Mae gan y grŵp terfysgol Hamas gefnogaeth ym Methlehem, ac mae hyn yn golygu fod byddin Israel yn cymryd dipyn o ddiddordeb yn yr ardal.
Llais 4: Petai angel yr Arglwydd yn ymddangos uwchben Bethlehem heddiw, prin fyddai’r bugeiliaid a welai’r goleuni. Mae’r caeau wedi diflannu o dan ardaloedd Iddewig a ‘checkpoints’ milwrol. Mae yna rwystr wedi ei godi hefyd, i gadw pobl rhag croesi o dir Iddewig i ardaloedd Palesteinaidd heb reolaeth.
"Dw i’n hiraethu am y tiroedd gwyllt oedd yn arfer bod yma. Mae popeth wedi newid,”, medda Adel Alsir, bugail 35 mlwydd oed sy’n gofalu am ei ddefaid mewn ardal o’r enw, Caeau’r Bugeiliaid. Mae’r enw’n tarddu o gyfnod y Beibl. 

Mae Carlos Nicola Sarras yn 73 mlwydd oed ac yn un o’r dynion prin hynny sy’n fugail ac yn Gristion. Pob Nadolig byd Carlos yn lladd un o’i ddefaid er mwyn cael dathlu’r Nadolig gyda’i deulu. Ond mae 5 o’i blant wedi gadael Israel – “Doedd dim gwaith iddyn nhw yma,” meddai.
Llais 5: Mae Cristnogion Bethlehem o dan straen. Mae eu niferoedd yn lleihau bob blwyddyn wrth i deuluoedd adael i fyw mewn ardaloedd mwy diogel. Mae hyn yn wir hefyd am Gristnogion ar draws y Dwyrain Canol – o Irac i’r Aifft mae Cristnogion yn byw mewn ofn.

Llais 6: Felly pam mae nhw’n dal ati i addoli Duw a chredu yn Iesu Grist? Pam na wnawn nhw aros yn dawel neu newid eu ffydd?
Gwrandewch ar ail bennill yr emyn:
O dawel ddinas Bethlehem,

  bugeiliaid heno a ddaw

Dros bant a bryn at breseb syn

  oddi ar y meysydd draw;

A chwilio wnânt am faban bach

  sy'n dod yn Geidwad dyn,

Yn obaith byw i ddynol-ryw,

  y Bugail da ei hun.
Llais 1: Ail ran y bennill sy’n bwysig – Iesu ydy’r Bugail da. Mae Iesu’n Fab Duw ac yn cynnig ‘gobaith byw i ddynol-ryw’ – gobaith sydd wedi ei seilio ar y ffaith fod Iesu’n fyw o hyd, ac nid yn dduw marw. Mae Cristnogion yn dal eu gafael yn y gobaith hwn.
Llais 2: Gorffennwn gyda’r adnodau yma o’r Hen Destament sy’n sôn am bwysigrwydd geni Iesu, 
Achos mae plentyn wedi cael ei eni i ni;

mab wedi cael ei roi i ni.

Bydd e'n cael y cyfrifoldeb o lywodraethu.

A bydd yn cael ei alw yn

“Strategydd rhyfeddol, y Duw sy'n arwr,

Tad yr oesoedd, Tywysog heddwch”

Fydd ei lywodraeth ddim yn stopio tyfu,

a bydd yn dod â llwyddiant di-ben-draw

i orsedd Dafydd a'i deyrnas.

Bydd yn ei sefydlu a'i chryfhau

drwy hybu cyfiawnder a thegwch

o hyn ymlaen, ac am byth. Amen.

